Яз.

Сагындырып, ялындырып,

Табигатькә яз килә.

Яз белән бергә кайта

Туган якның кошлары.

Сагындырып, ялындырып,

Туган җиргә яз килә.

Агачлар яфрак яра

Җир – Анага ямь биреп.

Бар җиһанда яз көлә.

Табигать яшелләнә.

Бөтен кеше, бөтен җәнлек 

Яз килүгә шатлана.

Кошлар

Кошлар кайта туган якларына

Каңгылдашып, канат кагынып.

Ник аларны каршы ала?

Мылтык тотып аучылар.

Алар да бит туган якларына

Гомер итәр өчен кайталар.

Бер йодрык хәтле шул кошларны

Жәлләмичә ничек аталар?

Әнием

Әни! Син бит безнең өчен

Дөньяларда иң – иң яхшысы.

Кояш нурларыдай чагыладыр

Синең йөзләреңнең яктысы.

Без кайтышка тәмле сыең, ашың,

Пешкән була синең табында.

«Кайттыгызымы, балам?»- дигәч,

Рәхәт була безгә тагын да.

Әниләргә әйтмик авыр сүзләр,

Алар безгә гомер бирүче.

Усаллардан яклап, явызлардан саклап,

Бары изгелекләр теләүче.

Татарстан – туган йортыбыз.

Туган як ул – нинди матур исем

Без яшибез синдә шатланып.

Ярышларда һаман җиңү яулый

Өйрәтелгән ярыш атларың.

«КамАЗ»ларың синең гөрләп эшли,

Самолетың оча күкләрдә.

Горур басып торган һәйкәлләргә

Кызыксынып карый күпләр дә.

Челтерәп ага синең чишмәләрең,

Шаулап үсә горур имәннәр.

Каеннарың ап – ак күлмәк киеп,

Туй кызыдай сиңа килгәннәр.

Зур киңлектә җәелеп ята.

Урман, җәйләү, басу – кырларың.

Синең белән горурлана

Уңган егет, матур кызларың.
Гөрлә әле, гөрлә, Татарстан!

Син булганда без дә яшәрбез.

Күгеңдәге утлы яшенеңнең

Очкыннары булып яшьнәрбез.

Мәхәббәтнең эчке сере.

Кояш сибә җылы нурын

Нинди матур көн бүген!

Шаярып язгы таңда

Кошлар җыр суза талда.

Мәхәббәт тә килә диләр

Шундый матур кичләрдә.

Сөйгән ярың килеп керә

Йоклаганда төшләрдә.

Кайчакларда керсең дисең,

Күңел үпкәләгәндә кирәкми.

Бәхет бит ул бар кешегә

Җиңел генә бирелми.

Мәхәббәтле яз диләр,

Күңелгә назлы диләр,

Мәхәббәт изге диләр.

Мәхәббәтнең эчке сере

Мәңге ачылмас диләр. 

Хокук сагында торучыларга

Көне – төне эштә бит, Сез,

Милиционер абый – апалар.

Күрәсездер, әнә бөтен җирдә

Сугышалар, талый, аталар.

Барысына ничек өлгерәсез?

Сездә бит тормыш, балалар.

«Кайттыгызмы, әтием - әнием?»- дип,

Алар сезне көтеп алалар.

Эшләрегез сезнең бик тә авыр

Четерекле һәм бик җаваплы.

Һәрчак ярдәм итеп кешеләргә

Аласыз сез күпме рәхмәтне.

Сез җаваплы булмасагыз эшегезгә,

Ышанычыгыз булмаса көчегезгә.

Эшли алыр идегезме шушы эштә

Без ышаныр идекме соң сезнең көчкә?

Булыгыз, Сез, һәрчак шулай кыю, батыр

Кыюларның һәрвакытта бәхете артыр.

Бирсен, Сезгә, Ходай сабырлыклар,

Булмасыннар һич тә хәвеф – каза.

                                  Туган телем – Тукай теле 

1. «И туган тел, и матур тел

Әткәм - әнкәмнең теле.

Дөньяда күп нәрсә белдем 

Син  туган тел аркылы.» 

2. Бу юлларны олугъ Тукай,

Юкка гына язмаган!!! 

Туган телнең матурлыгын, 

Гомерлеккә данлаган.

3. Мәшһүр Тукай салган бит ул,

Туган телнең нигезен.

Ата-бабалар  саклаган, 

Татар теле нигезен.

4. И Тукаем! Син теләгән буын,

Йөрәк салды синең өндәүгә.

Васыятеңнең аңлап олылыгын, 

Тапшырырга диеп яшьләргә.

                                          Безнең Тукай

                                      Тукай Кушлавычта туган,

Бөек шагыйрь булып танылган.

Аның  шигырен укыган һәрбер бала,

Үзен шагыйрь диеп санаган.

      Ул дөньяда бик аз яшәгән, 

Күпне күргән, күпне кичергән.

Дөньялыктан иртә китсә дә ул,

                                      Исеме калды  мәңге яшьнәргә!

